
UUM ONLINE: Ghazali Shafie Graduate School of Government (GSGSG) telah menganjurkan Bengkel 
Jom Hebat Pascasiswazah 2019 bagi membantu pelajar pascasiswazah menyiapkan tesis mereka. 
 
Bengkel yang diadakan selama dua hari mulai 20 April lalu itu mendapat kerjasama Malaysian 
Postgraduate Academy, Malaysian Postgraduate Workshop Series (MPWS). 
 
Dekan GSGSG, Prof. Madya Dr. Rusdi Omar berkata, bengkel itu bertujuan membantu pelajar 
pascasiswazah yang baru dan masih dalam proses menyiapkan tesis dengan teknik yang betul dan
terbaik. 
 
Menurutnya, perkongsian ilmu yang disampaikan oleh penceramah jemputan mengikut bidang kepakaran 
masing-masing juga telah membantu memberi impak yang tinggi untuk peserta sebagai langkah 
permulaan untuk proses menamatkan pengajian dalam penyelidikan.  
 
Antara penceramah yang terlibat adalah Prof. Dr. Razamin Ramli (A Guide to Writing a Research 
Proposal), Dr. Othman Talib (Penulisan Tesis Pantas dan Pengurusan Artikel Mendeley), Dr. Ani Munirah 
Mohamad (Qualitative Research With ATLAS.ti), Dr. Shamshuritawati Sharif (Analysis of Questionnaire 
and Survey Data), Shuhairy Norhisham (Komunikasi Mesra Supervisor), Wan Zuki Azman Wan Muhamad 
(MZJ Formatting Method Using Template.dotx), Prof. Madya Dr. Nadiyah Elias (Bijak PhD) dan Prof. 
Madya Sr. Dr. Mohd Nasrun Mohd Nawi (Penulisan Jurnal). 

